	

ԱՄՓՈՓ ՏԵՂԵԿԱՆՔ
«Հայգազարդ» փակ բաժնետիրական ընկերությունը լուծարելու մասին» ՀՀ կառավարության որոշման նախագծի կապակցությամբ շահագրգիռ նախարարությունների առարկությունների և առաջարկությունների վերաբերյալ



	Առարկության, առաջարկության հեղինակը, նախարարության, գերատեսչության անվանումը                                                                                                                        (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն

	ՀՀ ֆինանսների նախարարություն
(08.12.2016թ. N01/11-1/27333-16)
	Նախագծում առաջարկում են նախատեսել դրույթ, որով կհանձնարարվի կազմակերպության կառավարումն իրականացնող պետական կառավարման լիազորված մարմնին` լուծարման հանձնաժողովի ստեղծման պահից հետո մեկամսյա ժամկետում ապահովել բաժնետիրական ընկերության համապատասխան փաստաթղթերի և գույքի, այդ թվում՝ դրամական միջոցների, արժեթղթերի և գույքային իրավունքների հանձնումը լուծարման հանձնաժողովին, ինչն էլ պետք է արտացոլվի կազմակերպության լուծարման միջանկյալ հաշվեկշռում (հիմք` ՀՀ կառավարության 1999 թվականի դեկտեմբերի 14-ի թիվ 752 որոշման 1-ին կետով հաստատված կարգի 11-րդ կետ): 
	Ընդունվել է:

	ՀՀ արդարադատության նախարարություն
(06.12.2016թ. N01/14/16218-16)
	      «Հայգազարդ» փակ բաժնետիրական ընկերությունը լուծարելու մասին» ՀՀ կառավարության որոշման նախագիծը համապատասխանում է ՀՀ օրենսդրությանը:
	

	ՀՀ ԿԱ պետական գույքի կառավարման վարչություն (06.12.2016թ. N01/14.24/6454-16)

	ՀՀ կառավարության 1999թ. դեկտեմբերի 14-ի թիվ 752 որոշման 2-րդ կետով սահմանվել է, որ պետական մասնակցությամբ առևտրային կազմակերպությունների լուծարման գործընթացն իրականացվում է ՀՀ ԿԱ պետական գույքի կառավարման վարչության պետի հրամաններով ստեղծված լուծարման հանձնաժողովների կողմից: Հետևաբար, Նախագծի 2-րդ կետում ընկերության լուծարման հանձնաժողովի ստեղծման իրավասությունը պետք է վերապահվի ՀՀ ԿԱ պետական գույքի կառավարման վարչության պետին, այս դեպքում՝ լուծարման հանձնաժողովի կազմում ՀՀ էներգետիկ ենթակառուցվածքների և բնական պաշարների նախարարությունից պետք է ընդգրկվի մեկ անդամ, իսկ ՀՀ ԿԱ պետական գույքի կառավարման վարչությունից՝ երկու անդամ՝ հանձնաժողովի նախագահ և քարտուղար:
	Ընդունվել է:

	
	Միաժամանակ առաջարկում են Նախագիծը լրացնել նոր 3-րդ կետով, հետևյալ խմբագրությամբ՝ 
«3. Հայաստանի Հանրապետության էներգետիկ ենթակառուցվածքների և բնական պաշարների նախարարին` լուծարման հանձնաժողովի ստեղծումից հետո մեկամսյա ժամկետում ապահովել «Հայգազարդ» փակ բաժնետիրական ընկերության  համապատասխան փաստաթղթերի և գույքի, այդ թվում՝ դրամական միջոցների, արժեթղթերի և գույքային իրավունքների հանձնումը լուծարման հանձնաժողովին»: 

	Ընդունվել է:







